
12. september 1989 EM 1989/33Kalaallit Nunaanni Oqaasiliortut pillugit Inatsisartutinatsisissaannut nalunaarsuutit.Nalunaarsuutit nalinginnaasut.Oqaasiliortut sulinerannut maannakkut tunngaviuvoq "Ka-laallit Nunaanni Oqaasiliortut pillugit Inatsisartutinatsisaat" (Ltl. nr. 4 1. april 1982-imeersoq).Siunnersuut una kinguneqartussaanngilaq Oqaasiliortutsuliaasa allanngortinneqarnerannik, naleqqussaanerin-naagami ilaasortat ukiut suliffii pillugit aalajanger-sakkanik aammalu eqaannerulersitsisussaalluni allatto-qarfiup oqaasiliortunik sullissiviusup inissinneqarneraeqqarsaatigalugu.Kultureqarnermut atuartitaanermullu udvalgip Ilisimatu-sarfik pillugu Inatsisartut inatsisissaata aappassaanikoqaluuserineqarnissaanut (FM 1989/33) isumaliutissiis-summini inassutigaa Oqaasiliortut pillugit Inatsisartutinatsisaata allanngortinniarneqalernissaa, taamalu Ili-simatusarfik Oqaasiliortunut allattoqarfiujunnaassasoq,Oqaasiliortunulli allattoqarfimmik immikkut pilersitsi-soqassasoq.Siunnersuutikkut ugguuna periarfissaqalerpoq Naalakker-suisut allamut inissiinissamik aalajangersinnaanissaan-nut. Taama pisoqassapput tamatuma kingunerissavaattaaqaningaasat allattoqarfeqarnermut atugassaatitaasutnuunneqarnissaat.Siulersuinermut tunngasutigut Oqaasiliortut allatto-EM 1989/33KUD J. nr. 202-02-00



qarfianni suliassat maannakkut ingerlanneqarput akade-mikeritut suleqataasumit allattoqarnikkullu ikiorteqar-nissamik.Siunissami allattoqarfimmi suliarineqartassapput suli-assat Oqaasiliortut aamma nunat aqqi pillugit ataatsi-miititat suliaannut tunngasut. Allattoqarfik maannakkutinissinneqarpoq Ilisimatusarfimmi, periarfissaasinnaa-sulli allat isumaliutigineqarput.Tamanna pillugu allattoqarfimmi suliassat aningaasaler-sorneqargut Ilisimatusarfiup budgettianut ilanngussati-gut. Allattoqarfik Ilisimatusarfimmit allamut nuunne-qarpat aningaasat atugassarititaasut taamatut nuunne-qartussaassapputtaaq. Taamaattumik ilimagineqanngilaqsiunnersuutip aningaasartuuteqarnerulernissamik kingu-neqarumaarnissaa.Aalajangersakkanut ataasiakkaanut nalunaarsuutit:§ 1 pillugu: Allannguuteqanngilaq.S 2 pillugu: Oqaasiliortuni sulinerup allanngorartuun-nginnissaa pissutigalugu ilaasortat qinigaaffiat aala-jangerneqarpoq ukiunut sisamanut.S 3 pillugu: Kalaallit nunaanni nunat aqqi pillugitataatsimiititat aamma Oqaasiliortut ataatsimut allatto-qarfeqarnissaat naatsorsuutigineqarpoq.Naalakkersuisut pisussaatinneqarput Oqaasiliortut al-lattoqarfeqarnerat pillugu malittarisassat erseqqinne-rusut aalajangersassagaat. Tassuuna pingaartumik eqqar-saatigineqarpoq Oqaasiliortut sumi allaffeqarnissaat.


